
Xalqaro miqyosidagi ilmiy-texnik anjuman materiallarida zamonaviy kompyuter 

ilmlari va muhandislik texnologiyalari sohasidagi innovatsion tadqiqotlar aks etgan.   
Globallashuv sharoitida davlatimizni yanada barqaror va jadal sur’atlar bilan 

rivojlantirish boʻyicha amalga oshirilayotgan islohotlar samarasini yaxshilash sohasidagi 
ilmiy-tadqiqot ishlariga alohida e’tibor qaratilgan. Zero iqtisodiyotning, ijtimoiy 
sohalarni qamrab olgan modernizatsiya jarayonlari, hayotning barcha sohalarini 
liberallashtirishni talab qilmoqda. 

Ushbu ilmiy ma’ruza tezislari toʻplamida mamlakatimiz va xorijlik turli 
yoʻnalishlarda faoliyat olib borayotgan mutaxassislar, olimlar, professor-oʻqituvchilar, 
ilmiy tadqiqot institutlari va markazlarining ilmiy xodimlari, tadqiqotchilari, magistr va 
talabalarning ilmiy-tadqiqot ishlari natijalari mujassamlashgan. 

Mazkur toʻplamga kiritilgan ma’ruza tezislarining mazmuni, undagi statistik 

ma’lumotlar va me’yoriy hujjatlarning toʻgʻriligi hamda tanqidiy fikr-mulohazalar, 
keltirilgan takliflarga mualliflarning oʻzlari mas’uldirlar. 

Anotatsiya. G‘o‘za (G. hirsutum L.)da abiotik stresslarga moslanishida 

epigenetik mexanizmlar muhim ahamiyatga ega. DNK metillanishi, giston 
modifikatsiyalari va ncRNKlar stressga javob beruvchi genlarning faoliyatini 
boshqarish orqali o‘simliklarning turli stress omillariga chidamliligini oshirishga 
yordam beradi. Ayrim epigenetik o‘zgarishlar stress ta’siri tugaganidan keyin ham 
saqlanib, o‘simliklarning keyingi stress sharoitlariga moslashishi va himoya 
mexanizmlarining shakllanishida muhim rol o‘ynaydi. Shuningdek, ayrim 
o‘zgarishlar avloddan-avlodga transgeneratsion tarzda o'tishi mumkin. Mazkur 
mexanizmlarni o'rganish stressga olib keladigan qishloq xo'jaligi navlarini olishda 
epigenetik seleksiya uchun muhim ilmiy asos bo'lib xizmat qiladi.  

Kalit so’zlar; G‘o‘za (G. hirsutum L.), DNK metillanishi, giston 
modifikatsiyasi, ncRNK, lncRNK, abiotik stress, qurg‘oqchilik, sho‘rlanish. 

G‘o‘zada turli stress omillariga tezroq va samaraliroq javob qaytarish 
maqsadida uzoq muddat saqlanadigan moslashuv mexanizmlari shakllangan. Ushbu 
jarayon davomida avvalgi stress ta’siri natijasida hosil bo‘lgan epigenetik 
o‘zgarishlar saqlanib qoladi va keyingi stress holatlarida himoya reaksiyalarining 
tezroq faollashishini ta’minlaydi. Stressga moslanish mexanizmlari somatik, 
avlodlararo va transgeneratsion (bir necha avlodlar davomida saqlanib qoladigan 
biologik yoki epigenetik o‘zgarishlar) shakllarda namoyon bo‘lishi mumkin. 
So‘nggi tadqiqotlarda aniqlanishicha, stressga uzoq muddatli moslanish DNK 
metillanishi va giston modifikatsiyalari bilan chambarchas bog‘liq ekanligini 
ko‘rsatmoqda. Abiotik stresslar ta’siri natijasida yuzaga kelgan epigenetik 
o‘zgarishlar ayrim hollarda keyingi avlodlarga ham uzatilishi mumkin. 

Qurg‘oqchilik, sho‘rlanish hamda issiqlik stresslari ta’sirida DNK metillanish 
darajasining o‘zgarishi stressga chidamlilikning ortishi bilan bog‘liqligi aniqlangan 
[1]. 

DNK metillanishi stressga moslashishning asosiy epigenetik 
mexanizmlaridan biri hisoblanadi. Qurg‘oqchilik va qayta sug‘orish sikllari 
natijasida yuzaga keladigan epigenetik o‘zgarishlar o‘simliklarda qisqa va uzoq 
muddatli moslashish reaksiyalarini shakllantiradi. DNK metillanishi stressga javob 
beruvchi genlarining faolligini boshqarishda  yordam beradi [2]. Shuningdek, 
sho‘rlanish va issiqlik stressi natijasida yuzaga kelgan ayrim DNK metillanishi 
natijasida sodir bo‘lgan o‘zgarishlar keyingi avlodlarda ham saqlanishi kuzatilgan 
[3]. 

Giston modifikatsiyasi ham g‘o‘zaning stressga moslashishda muhim rol 
o‘ynaydi. H3K4me3 markeri giston modifikatsiyasi stressga javob beruvchi 
genlarning uzoq muddatli faollashuv markerlaridan biri hisoblanadi. Stress 
sharoitida H3K4me3, H3K4me2 va H3K9ac kabi markerlarning ortishi o‘simliklar 
genomida stressga javob beruvchi genlarining faolligini kuchayishiga olib keladi 
[4]. Shu bilan birga, H3K27me3 markerining kamayishi esa ayrim stressga javobgar 
genlarining tezroq faollashtiradi [5]. Yuqori haroratli stressli muhitda heat-shock 
oqsillari (HSP) stress muhitiga moslashish jarayonlarida muhim rol o‘ynaydi. HSP 
bilan bog‘liq genlarda giston modifikatsiyalarining ortishi o‘simliklarda stress 
yakunlangandan so‘ng ham ma’lum muddat saqlanib qolishi aniqlangan [6]. 
Shuningdek, ncRNKlar va lncRNKlar ham stressga moslanishning muhim 
regulyatorlari hisoblanadi. Issiqlik va qurg‘oqchilik stressli muhitda lncRNKlarning 
differensial faolligi kuzatilgan bo‘lib, ular stressga javob beruvchi genlar faoliyatini 
boshqarishda ishtirok etishi tadqiqotchilar tomonidan o‘rganilgan [7]. Umuman 
olganda, DNK metillanishi, giston modifikatsiyalari va ncRNKlar g‘o‘zada turli 
stresslarga moslashish, stressga chidamlilikning oshishi hamda transgeneratsion 
o‘tishi barqarorlikning shakllanishida eng muhim epigenetik mexanizmlar 
hisoblanadi. Ushbu mexanizmlar kelajakda stressga chidamli navlar yaratish hamda 
epigenetik seleksiya yo‘nalishlari uchun muhim ilmiy asos bo‘lib xizmat qiladi. 

Annotatsiya. Ushbu maqolada biotexnologik ishlab chiqarishda 

qo‘llaniladigan fermentyorlarning konstruktiv tuzilishi, funksional elementlari, 
ishlash prinsipi hamda fermentatsiya jarayonlarini samarali tashkil etishdagi 
ahamiyati yoritilgan. Fermentyorlarning rivojlanish tarixi, yuzaki va chuqur 
fermentatsiya usullarining o‘ziga xos xususiyatlari hamda turli biotexnologik 
mahsulotlarni olishdagi qo‘llanilish imkoniyatlari tahlil qilingan. Shuningdek, 
fermentyorning asosiy konstruktiv qismlari, jumladan, aralashtirgich, impeller, 
barbotyor, baffle, sovitish g‘ilofi, inokulyatsiya va drenaj tizimlarining funksional 
vazifalari tavsiflangan. Fermentatsiya jarayonini boshqarishda harorat, pH, erigan 
kislorod konsentratsiyasi, bosim, aeratsiya va ko‘pik hosil bo‘lishi kabi muhim 
texnologik parametrlarning nazorat qilinishi hamda tegishli datchik va boshqaruv 
qurilmalarining ahamiyati ko‘rib chiqilgan. Fermentyorlarga qo‘yiladigan asosiy 
texnologik, konstruktiv, sanitariya-gigiyenik va ekspluatatsion talablar 
umumlashtirilgan. Mazkur ma’lumotlar fermentatsiya jarayonlarining barqarorligini 
ta’minlash, mikroorganizmlarning optimal o‘sish sharoitlarini yaratish va maqsadli 
biotexnologik mahsulotlar hosildorligini oshirishda fermentyorlarning muhim rolini 
asoslaydi. 

Kalit so‘zlar: fermentyor, bioreaktor, fermentatsiya, chuqur fermentatsiya, 
yuzaki fermentatsiya, mikroorganizmlar, biotexnologik ishlab chiqarish, aeratsiya, 
aralashtirish, pH, harorat, erigan kislorod. 

Fermentyor — mikroorganizmlarning biokimyoviy va kimyoviy faoliyatini 
amalga oshirish hamda xom ashyoni ma’lum bir foydali mahsulotga aylantirish 


